
TA’LIM JARAYONIDA MULTIMEDIYA VOSITALARINI QOʻLLASH 

Jumayeva Durdona Ivayloyevna 

Nizomiy nomidagi TDPU Axborot tizimlari va texnologiyalari yoʻnalishi 

talabasi 

Multimedia vositalari hozirgi paytda ta’lim va kasbga tayyorlash sohasida, 

nashriyot faoliyatida (elektron kitoblar), biznesni kompyuterlashtirish uchun 

(reklama, mijozlarga xizmat koʻrsatish), axborot markazlarida kutubxona, muzey va 

hokazolarda muvaffaqiyatli qoʻllanilmoqda. Bilimlarni chuqurlashtirishda, oʻqitish 

muddatini qisqartirishda va bir oʻqituvchiga tinglovchilar sonini oshirishga imkon 

beruvchi kompyuterli dars beruvchi multimedia tizimlari alohida oʻrin egallaydi. 

Multimedia materiallarining potensial afzalliklari haqida Meer (Maer) ham 

aytib oʻtgan. Tinglovchiga video va audio axborotlarni qabul qilish imkoniyatini 

yaratgan holda, alohida olingan ushbu imkoniyatlarning har biridan ham koʻra 

multimedianing ma’lum ustunligi mavjud. 

Multimedia vositalarini ta’limda qoʻllash quyidagilarga imkoniyat yaratadi:  

- ta’limning gumanizatsiyalashuvini ta’minlash; 

- oʻquv jarayonining samaradorligini oshirish;  

- ta’lim oluvchining shaxsiy fazilatlarini rivojlantirish (oʻzlashtirganlik, 

bilimga chanqoqlik, mustaqil ta’lim olish, oʻzini oʻzi tarbiyalash, oʻzini oʻzi kamol 

toptirishga qaratilgan qobiliyatlilik, ijodiy qobiliyatlari, olgan bilimlarini amaliyotga 

qoʻllay olishi, oʻrganishga boʻlgan qiziqishi, mehnatga boʻlgan munosabati);  

- ta’lim oluvchining kommunikativ va ijtimoiy qobiliyatlarini rivojlantirish;   

- kompyuter vositalari va axborot elektron ta’lim resurslari yordamida har bir 

shaxsning alohida (individual) ta’lim olishi hisobiga ochiq va masofaviy ta’limni 

individuallashtirish va differensiyalash imkoniyatlari sezilarli darajada kengayadi;  

- ta’lim oluvchiga faol bilim oluvchi sub’ekt sifatida qarash, uning qadr-

qimmatini tan olish;  

- ta’lim oluvchining shaxsiy tajribasi va individual xususiyatlarini hisobga 

olish;  

- mustaqil oʻquv faoliyatini olib borish, bunda ta’lim oluvchi mustaqil oʻqib 

va rivojlanib boradi;  

- ta’lim oluvchilarda, oʻzlarining kasbiy vazifalarini muvaffaqiyatli bajarish 

uchun hozirgi tez oʻzgaruvchan ijtimoiy sharoitlarga moslashuviga yordam 

beradigan zamonaviy ta’lim texnologiyalaridan foydalanish koʻnikmalarini hosil 

qilish. 

Ta’lim oluvchilarning individual xususiyatlarini hisobga olish va ularning 

manfaatdorligini (motivatsiyasini) oshirishga koʻmaklashish imkoniyatlariga koʻra, 

shuningdek, har xil turdagi multimediali oʻquv axborotlarining uyg‘unlashuvi, 

interfaollik, moslashuvchanlik sifatlariga koʻra multimedia foydali va mahsuldor 

ta’lim texnologiyasi hisoblanadi. 

Multimedia vositalari ta’lim berishning samarali va istiqbolli quroli 

(instrumentlari) boʻlib, u oʻqituvchiga an’anaviy ma’lumotlar manbaidan koʻra keng 

koʻlamdagi ma’lumotlar massivini taqdim etish; koʻrgazmali va uyg‘unlashgan 

holda nafaqat matn, grafiklar, sxemalar, balki ovoz, animatsiyalar, video va 

boshqalardan foydalanish; axborot turlarini ta’lim oluvchilarning qabul qilish (idrok 

etish) darajasi va mantiqiy oʻrganishiga mos ravishda ketma-ketlikda tanlab olish 

imkoniyatini yaratadi. 

Multimedia texnologiyalarining barcha imkoniyatlarini toʻliq ochib berish va 

ulardan samarali foydalanish uchun ta’lim oluvchilarga salohiyatli (kompetentli) 

oʻqituvchining koʻmagi zarur boʻladi. 

Elektron interaktiv doska – raqamli, dasturiy va Internet texnologiyalari 

sohasidagi oxirgi yutuqlar kombinatsiyasidir. Bu ta’lim sohasidagi keskin oʻzgarish 

hisoblanadi, chunki an’anaviy doska va boʻrlar elektron koʻrinishga oʻtadi. Elektron 

interaktiv doska - personal kompyuter uchun periferiya qurilmasi hisoblanadi. 

Proektor qurilmasi bilan birgalikda videoroliklarni, rasmlarni va boshqa ob’ektlarni 

yaratish va namoyish etish, kompyuter xotirasiga saqlash yoki printer orqali 

bosmaga chiqarish mumkin. 

Xulosa oʻrnida, Interfaol multimedia texnologiyalari akademik ehtiyojga ega 

boʻlgan ta’lim oluvchiga noan’anaviy qulaylik tug‘diradi. Xususan, eshitish 

sezgisida defekti bor ta’lim oluvchilarda fonologik malakalar va oʻqish malakalari 

oʻsishiga, shuningdek, ularning axborotlarni vizual oʻzlashtirishlarini ta’minlaydi. 

Nutqi va jismoniy imkoniyati cheklanganlarda esa vositalardan ularning individual 

ehtiyojlaridan kelib chiqib foydalanishga imkon beradi. 

ZAMONAVIY DASTURLASH TILLARINI OʻRGANISHNING 

AHAMIYATI 

Mahmudjonov Behruzbek Akmaljon oʻg‘li 

Jusjasarov Baqitjan Amangeldiyevich 

Nizomiy nomidagi TDPU Axborot tizimlari va texnologiyalari yoʻnalishi 

talabalari 

Insoniyat tarixining koʻpasrlik tajribasi ezgu g’oyalar, sog’lom mafkura va 

zamonaviy bilimlardan mahrum bar qanday jamiyat tanazzulga yuz turishini 

koʻrsatgan. Shuning uchun bizrung mamlakatimiz ham oʻz oldiga ozod va obod 

Vatan, demokratik jamiyat barpo etish, erkin va farovon ot qurish, rivojlangan 

davlatlar qatorida borish maqsadini qoʻygaii. Oʻsib kelayotgan yoshlami kelajak 

jamiyatning faol quruvchilari boʻlishi uchun ulami fan va texnikaning eng ilg’or va 

zamonaviy yutuqlari bilan qurollantirish hamda olgan bilimlarini amaliyotda 

qoʻllashga oʻrgatish talab qilinadi. Bu holat ayniqsa, kompyuter bilan bog’liq 

iqtisodiy, siyosiy va amahy masalalami yechishda yaqqol oʻz aksini topadi. 

Axborot texnologiyalari sohasidagi kadrlarni tayyorlash tizimini 

takomillashtirish “Raqamli Oʻzbekiston — 2030” strategiyasini muvaffaqiyatli 

amalga oshirish, raqamli texnologiyalarni rivojlantirish va aholining kundalik 

hayotiga keng joriy etishni ta’minlashning muhim shartlaridan biri hisoblanadi. 

Axborot texnologiyalari sohasidagi kasbga tayyorlash va qayta tayyorlash 

tizimining samaradorligini oshirish boʻyicha koʻrilayotgan choralar davlat organlari 

va tarmoq tashkilotlarini malakali IT-mutaxassislar bilan ta’minlash uchun 

mustahkam zamin yaratmoqda [1]. 


